
Neste traballo recóllese unha actividade levada a cabo polos alumnos e alumnas de terceiro 
curso do Grao en mestre/a en Educación Infantil durante o ano académico 2014/2015, dentro da 
materia Aprendizaxe da Matemática. A actividade, que foi realizada en grupos de traballo de 4 
ou 5 persoas, tiña como obxectivo principal traballar a medida, pero tamén se pretendía que o 
alumnado tomase conciencia de que pequenos xestos poden favorecer a conservación do medio 
ambiente. 

A actividade levaba por título: “O reciclado de plástico na facultade de Ciencias da Educación”.

Cada grupo tiña que elixir un produto consumido na facultade que se presente dentro dun envol-
torio plástico (botellas de auga, envases de café,…) e facer un estudo da cantidade de plástico 
que, debido ao consumo dese produto, se xera aproximadamente nun día normal. Con estes da-
tos, cada grupo de traballo debería realizar os cálculos que considerasen oportunos para estimar 
a cantidade de plástico xerado durante os nove meses dun curso. Unha vez obtidos estes datos, 
e tendo en conta que na facultade non se recicla plástico, o grupo debía facer unha proposta de 
reciclaxe ao decanato.

